
ᐃᓄᓕᕆᔨᑐᖃᒃᑯᑦ ᑲᓇᑕᒥ ᐱᔪᒪᔪ ᓄᓇᕗᒻᒥ ᐃᒪᓕᕆᔨᒃᑯᑦ ᑲᑎᒪᔨᖏᓂᒃ ᕿᒥᕐᕈᐊᖁᓪᓗᒋᑦ ᑕᒃ 
ᐊᑐᐃᓐᓇᓕᕆᔨᒃᑯᑦ ᑎᒥᖓᑕ ᐆᒃᑑᑖᓂᒃ ᓄᑖᖑᕆᐊᕐᓗᓂ ᐊᒻᒪᓗ ᐋᕿᒋᐊᕐᓗᓂ ᖃᓄᕆᑑᓂᖓ 
‘A’ ᐃᒪᖓᓄᑦ ᓚᐃᓴᓯ ᑕᐃᑉᓱᒧᖓ ᐅᑉᓗᕆᐊᕐᔪᐊᓂ ᐃᓂᖓᓂ ᐅᔭᕋᒃᑕᕆᐊᕐᕕᒃ. ᒪᓕᒡᖢᒍ 
ᒐᕙᒪᑐᖃᒃᑯᑦ ᒪᓕᒐᖁᑎᖓ, ᐅᑯᐊ ᐃᓄᓕᕆᔨᑐᖃᒃᑯᑦ ᑲᓇᑕᒥ ᐱᔭᒃᓴᖃᖅᑐᑦ ᐊᐅᓚᑦᑎᓗᑎᒃ 
ᓄᓇᕗᒻᒥ ᐃᒪᑦᑎᐊᕙᖏᓐᓂᒃ ᐊᑐᐃᓐᓇᐅᔪᓂᒃ ᐊᑖᒍᑦ ᐃᓄᓕᕆᔨᑐᖃᒃᑯᑦ ᐱᖁᔭᕐᔪᐊᖓ ᐊᒻᒪᓗ 
ᓄᓇᕗᑦ ᐃᒪᖏᑕ ᐊᒻᒪᓗ ᖄᖓ ᓄᓇᖓ ᐱᔪᓐᓇᐅᑏᑦ ᐱᖁᔭᕐᔪᐊᖏᑦ. ᐅᑯᐊ 
ᓄᑖᖑᕆᐊᕐᑎᑕᕆᐊᖃᓕᖅᑐᖅ ᑕᐃᒪᓐᓇᐅᓕᖅᑐᖅ ᒫᓐᓇᐅᔪᖅ ᐃᒪᖓᓄᑦ ᓚᐃᓴᓯ ᐃᓱᓕᓯᒪᖕᒪᑦ 
ᑎᓯᐱᕆ 31, 2011. 

ᐅᑯᐊ ᐃᓄᓕᕆᔨᑐᖃᒃᑯᑦ ᑲᓇᑕᒥ ᐊᒥᓲᓐᖏᑦᑐᓂᒃ ᐃᓱᒫᓘᑎᖃᖅᑐᑦ ᐱᓪᓗᒍ ᓄᑖᕈᑎᖅᑕᐅᔪᒪᔪᖅ 
ᐆᒃᑑᑎᖓᑦ. ᓇᓗᓇᐃᔭᑦᑎᐊᖅᓯᒪᔪᑦ ᐊᑐᓕᖁᔭᖏᑦ ᐃᓚᓕᐅᑎᓯᒪᔪᑦ ᖃᓄᐃᓕᐅᕆᐊᖃᖅᑐᓄᑦ 
ᕿᒥᕐᕈᐊᕈᑎᒃᓴᓂ. ᐅᑯᐊ ᐱᒋᐊᓕᓵᕐᓂᖓᓄᑦ ᐃᓱᒫᓘᑎᑦ, ᐅᑎᖃᖅᑐᖅᑐᖅ ᐊᒃᑐᐃᓇᔭᕐᓂᖓᓄᑦ 
ᐃᒪᖓᓂᒃ ᐊᒻᒪᓗ ᐊᕙᑎᖓᓂᒃ ᓄᓇᒥ ᑭᖑᓂᑦᑎᓂᒃ ᑲᑕᖕᓂᑰᔪᖅ ᐊᖕᒪᕐᓂᑰᔪᖅ, ᐅᖃᐅᓯᕆᓗᒋᑦ 
ᐅᑯᐊ ᐊᑖᓂ ᑎᑎᕋᖅᓯᒪᔪᑦ ᐊᑐᓕᖁᔭᐅᔪᑦ: 

 
1) ᐅᑯᐊ ᐃᓄᓕᕆᔨᑐᖃᒃᑯᑦ ᑲᓇᑕᒥ ᐊᑐᓕᖁᔨᕗᑦ ᓄᓇᒥ ᖃᓄᐃᓕᐅᕆᐊᖃᖅᑐᑦ 

ᓇᓕᖁᕇᓕᑦᑎᐊᖁᓪᓗᒍ ᓄᓇᖓ ᑭᖑᓕᑦᑎᓂ ᐊᖕᒪᕐᓂᑰᔪᖅ ᐳᑐᓂᑰᔪᖅ ᓄᓇ 
ᖃᐅᔨᓴᖅᑕᐅᑦᑎᐊᑲᓐᓂᕐᓗᓂ, ᖃᐅᔨᔭᐅᔪᑦ ᒪᓕᒡᖢᒋᑦ ᐅᑯᐊ ᐃᓄᓕᕆᔨᑐᖃᒃᑯᑦ ᑲᓇᑕᒥ 
2014 ᐃᓂᖓᓂ ᖃᐅᔨᓴᕆᐊᕐᓗᑎᒃ, ᐊᒻᒪᓗ ᐅᑯᐊ ᐋᕿᒋᐊᕈᑎᒃᓴ ᐸᕐᓇᐅᑎᑦ ᓄᓇᖓᓄ 
ᒫᓐᓇᒨᖓᓕᖅᓯᒪᓕᒋᑦ ᐊᒻᒪᓗ ᑐᓐᓂᖁᑕᐅᓗᑎᒃ ᓄᓇᕗᒻᒥ ᐃᒪᓕᕆᔨᒃᑯᑦ ᑲᑎᒪᔨᖏᓄᑦ 
ᕿᒥᕐᕈᐊᖅᑕᐅᓗᑎᒃ ᐊᒻᒪᓗ ᐊᖕᖏᖅᑕᐅᓗᑎᒃ.  
 

2) ᐅᑯᐊ ᐃᓄᓕᕆᔨᑐᖃᒃᑯᑦ ᑲᓇᑕᒥ ᐊᑐᓕᖁᔨᒋᕗᑦ ᐅᑯᐊ ᓚᐃᓴᓯᑖᖅᑐᑦ ᒥᐊᓂᕆᓗᑎᒃ 
ᓴᕿᔭᒻᒪᖔᑕ ᐊᖕᒪᔫᔪᖅ, ᐊᒻᒪᓗ ᐃᓂᑐᖃᖓᓄᑦ ᐅᑎᕐᑎᓪᓗᒍ 
ᐅᓗᕆᐊᓇᖅᑐᓕᐅᕐᓂᐊᓐᖏᒪᑦ ᐃᓄᖕᓄᑦ. 
 

3) ᐅᑯᐊ ᐃᓄᓕᕆᔨᑐᖃᒃᑯᑦ ᑲᓇᑕᒥ ᐊᑐᓕᖁᔨᕗᑦ ᐅᑯᐊ ᓚᐃᓴᓯᖃᖅᑐᑦ ᑐᒃᓯᕋᕐᓗᑎᒃ 
ᐊᑯᓂᐅᔪᒃᑯᑦ ᖃᓄᐃᓕᐅᕆᐊᖃᖅᑐᓄᑦ ᒥᐊᓂᕆᓗᑎᒃ ᐊᑐᓕᖅᑕᐅᓗᓂ ᐊᑖᒍᑦ ᒪᓕᒡᓗᒍ, 
ᐃᓂᖓᑕ ᖃᓄᐃᓕᖓᓂᖓ ᑕᐃᒪᓐᓇᐅᔭᕆᐊᖃᕐᑎᑦᑎᐸᒃ, ᐊᑯᓚᐃᑦᑐᒥᒃ ᓄᓇᖓᓂ 
ᖃᓄᐃᓕᐅᕆᐊᓕᑦ ᖃᐅᔨᓴᖅᑕᐅᖃᑦᑕᕆᐊᖃᕐᓂᖓ ᐅᓄᖅᓯᒋᐊᕐᓗᓂ.   

 
 

4) ᐅᑯᐊ ᐃᓄᓕᕆᔨᑐᖃᒃᑯᑦ ᑲᓇᑕᒥ ᐃᑲᔪᖅᓯᓐᖏᑦᑐᑦ ᐊᑕᐃᓐᓇᕐᓂᐊᖅᑐᒥᒃ ᓇᐸᐃᔪᒪᔪᓂᒃ 
ᐅᑯᐊᓗ ᐊᑯᓕᐅᔪᒃᑯᑦ ᓴᓇᖃᑦᑕᕆᐊᖃᕋᔭᖅᑐᖅ ᑕᐃᑲᓂ ᐊᖕᒪᕆᐊᑲᓐᓂᕐᖅᓂᖅᐸᑦ ᓄᓇᖓ 
ᐅᔭᕋᖕᓂᐊᕐᕕᐅᔪᖅ ᐃᓂᖓ ᒪᑐᓚᐅᕐᑎᓐᓇᒍ. ᑕᐃᒪᐃᒻᒪᑦ, ᐃᓄᓕᕆᔨᑐᖃᒃᑯᑦ ᑲᓇᑕᒥ 
ᐊᑐᓕᖅᑕᐅᖁᔨᕗᑦ ᐊᑐᖅᑕᐅᓗᑎᒃ ᐅᑯᐊ ᐅᔭᕋᓱᒃᔪᐃᑦ ᐊᕙᓗᐊᓄᐊᖅᑎᕐᓗᒋᑦ 

ᐱᕐᕈᓗᐊᕿᔪᖃᕐᓂᐊᓐᖏᒪᑦ ᐱᓪᓗᒍ ᑕᒪᓐᓇ ᓄᓇ ᐳᓚᕙᓪᓕᐊᔪᒥᑦ. 
 

5)  ᐃᓄᓕᕆᔨᑐᖃᒃᑯᑦ ᑲᓇᑕᒥ ᐊᑐᓕᖁᔨᕗᑦ ᑮᓇᐅᔭᒃᓴᖏᑦ ᐱᕐᕈᓗᐊᕿᑦᑕᐃᓕᑎᑦᑎᔨᒃᑯᑦ 
ᐱᕋᔭᒃᑕᐃᓕᑎᑦᑎᓂᕐᓗ ᐊᓯᑦᔨᖅᑕᐃᓕᓗᓂ$3,539,000. 

 
ᐊᑐᓕᖁᔭᐅᑲᓐᓂᖅᑐᑦ ᐱᓪᓗᒍ ᐅᔭᕋᖕᓂᐊᕐᕕᐅᔪᖅ ᐃᓂᖓ ᐅᖃᐅᓯᐅᕗᖅ 
ᖃᓄᐃᓕᐅᖅᑕᐅᓂᐊᖅᑐᓂ ᑎᑎᕋᖅᑕᐅᓯᒪᔪᑎᒍᑦ. ᐅᑯᐊ ᐃᓄᓕᕆᔨᑐᖃᒃᑯᑦ ᑲᓇᑕᒥ 
ᐃᓚᐅᓂᐊᖅᑐᑦ ᑕᐃᑲᓂ ᐊᒡᒋᖅᑐᒥ ᖃᓄᐃᓕᐅᕆᐊᖃᖅᑐᓄᑦ ᑲᑎᒪᓕᖅᐸᑕ ᓈᓚᖕᓂᐊᓵᖅᖢᑎᒃᓗ 
ᑲᑎᒪᕕᒃᔪᐊᕐᑎᑦᑎᓕᖅᐸᑕ ᐅᖃᓘᑎᒃᑯᑦ ᑕᐃᑲᓂ ᐋᒍᓯ 18, 2014. 
 


